
BERIKAN SAINGAN ... Barisan pemain UMS bergambar bersama para pegawai sebelum
berlepas ke Kuala Lumpur kelmarin.

UMS sertai Ragbi tujuh
Sebelah Antara IPTA

UB 16.02.2006

LABUAN: Universiti Malaysia
Sabah (UMS) akan menyertai
Kejohanan Ragbi Tujuh Sebelah
Antara Institusi Pengajian Tinggi
Awam (IPTA) di Universiti

I Kebangsaan Malaysia (UKM)

Bangi, Selangor, pada 17-19
Februari ini.

Menurut pengurus pasukan
UMS, Gabriel Moinjil, UMS
diletakkan dalam Kumpulan B
bersama UniKL, MMU Melaka
dan UPM Bintulu, Sarawak.

Katanya, seramai 12 pemain
yang dibarisi 11 pemain dari
Universiti Malaysia Sabah,
Kampus Antarabangsa Labuan
(UMS-KAL) dan seorang dari
UMS Kota Kinabalu telah dipilih
untuk menyarung jersi UMS.

Beliau yang juga Penolong

_ Pegawai Belia dan Sukan UMS-

KAL berkata selama 10 hari
pasukan mengadakan latihan
intenstif di bawah bimbingan
jurulatih Geoffrey Harvey
Tanakinjal dan mengadakan
beberapa perlawanan
persahabatan serta pertandingan

di peringkat tempatan.

"Berdasarkan semasasesilatihan,
persahabatan dan pertandingan,
kami yakin UMS akan berupaya
menyaingi tiga lagi pasukan dalam
Kumpulan B itu," katanya.

Sebanyak 27 pasukan yang
mewakili IPTA seluruh negara
akan menyertai kejohanan tiga hari
itu.

Katanya pasukan UMS semakin
bersemangat untuk memberikan
saingan sengit kepada pasukan lain
selepas mendapat dorongan dan
kata-kata nasihat daripada
Pengarah UMS-KAL, Profesor Dr
Syed Azizi Wafa Syed Khalib
Wafa.

Gabriel  berkata  turut
mengingatkananak buahnya, Naib
Canselor UMS, Prof Datuk Dr
Mohd Noh Dalimin juga mahukan
pasukan itu menempah kejayaan
seperti yang diharapkan semua
warga universiti tersebut.

Pasukan itu berlepas dari
Lapangan Terbang Labuan
menuju ke ibu negara pukul 3.00
petang kelmarin.





